
Oshenar Gjerasimi ne Jordan. Deshmoret Pavli e
Juliana. Grigori i Qipros

E mérkure, 4 mars 2026 - Shenjtori i dités.

JEMI NE KRESHMEN E MADHE TE PASHKES (23 SHKURT-12 PRILL)

Oshénar Gjerasimi né Jordan. Déshmorét Pavli e Juliana. Grigori i Qipros.

- OSHENAR GJERASIMI NE JORDAN -

Ati yné oshénar Gjerasimi lindi né provincén e Likis€, né fund té shekullit té 4-t, dhe
gé i vogél hyri né njé manastir. Si mésoi rregullat e jetés sé pérbashkét, déshira e
zjarrté e Peréndisé e drejtoi né vende té shkreta, ku ushgehej me bimét gé mbinin
atje natyrshém. Dité-naté luftonte kundér fryméve té errésirés dhe pasioneve té
mishit. Nga aty shkoi né Tokén e Shenjté, gé té ndérmerrte beteja edhe mé té
médha né vendet e shenjtéruara nga prania e shumé asketéve dhe e apostujve té
rinj. Si nderoi Vendet e Shenjta né Jerusalem, shkoi né shkretétirén e afért té Detit
té Vdekur, té cilén e béri si qytet, ngaqgé virtytet e tij térhignin njé numér té madh
dishepujsh.

Gjaté kohés sé trazirave, qé turbulluan murgjit e Palestinés pas Sinodit té
Kalgedonisé (451) dhe térhogén né herezi mé shumé se dhjeté mijé nga ata,
oshénar Gjerasimi, pér shkak té thjeshtésisé sé tij, u térhog pér pak kohé nga
elokuenca mashtruese e monofizitit Theodhos, i cili kishte zaptuar fronin episkopal
té Jerusalemit, né vend té Juvenalit (2 korrik). Por kur u takua me shén Efthimin né
shkretétirén e Rubas, kuptoi gabimin, e priti me pérulési mésimin e shenjtorit dhe u



kthye né Orthodhoksi, pér t'u bére, si me jetén ashtu dhe me mésimdhénien e tij,
mbrojtés i zjarrté i besimit té vérteté. Né vazhdim mbaijti lidhje té shpeshta me
shén Efthimin, dhe cdo vit shkonte mé thellé né shkretétiré, gé té kalonte atje
periudhén e Kreshmés, deri té Dielén e Palmave, duke kreshmuar rrepté dhe lutje
té vazhdueshme. Gjaté javés nuk hanin asgjé dhe té dielave u mjaftonte Kungata
Hyjnore.

Duke paré se nxénésit e tij po shtoheshin, ndértoi njé lavér né njé zoné meé té gete,
né brigjet e Jordanit, ku ndérthuri harmonishém jetén né bashkési me até eremite,
duke iu ofruar né kété ményré garén e shenjté né betejat e virtytit. Rishtarét duhet
té jetonin, si fillim, né jeté té pérbashkét, né kinov, qé té mésonin bindjen dhe
kanonet e jetés engjéllore, pastaj ata gé ishin té sprovuar mjaftueshém né
asketizém dhe pérulési shkonin e jetonin si eremité né zonat pérreth. Ata jetonin té
ndaré né mé shumé se 70 qeli té vecuara nga njéra-tjetra, gé secili té kishte
mundési té lutej pa u turbulluar, té psalte, duke u ushqyer vetém me buké dhe ujé
gjaté pesé ditéve té javés. Té shtunén dhe té dielén eremitét dhe kinoviakét
mblidheshin né kishé pér té celebruar Liturgjiné Hyjnore dhe pér t'u kunguar. Pas
vaktit té pérbashkét, qé pasohej nga disa biseda shpirtérore ose ndonjé fjalim i
oshénar Gjerasimit, ata merrnin materialet e duhura pér punén e dorés, buké, disa
hurma dhe njé shtambé ujé, dhe secili nisej né heshtje pér betején e tij, i vetém
para Peréndisé.

Kéta eremité bénin jeté aq té ashpér, saqgé né gelité e tyre nuk kishin as kandil, as
dicka pér té ndezur zjarr. Duke e munduar barkun dhe luftuar gjithé pasionet
trupore, duke luftuar kundér prirjes sé natyrés soné pér kénaqési, ata mésonin té
zotéronin trishtimin, zemérimin dhe té gjitha pasionet e shpirtit, dhe e mbanin
mendjen té kthjellét né kujtimin e vazhdueshém té Peréndisé.

Oshénar Gjerasimi u mésonte se si té kujdeseshin pér té kultivuar “njeriun e
fshehur té zemrés dhe té lartésonin shpirtin drejt soditjes sé€ Mistereve Hyjnore”.
Ishin té boshatisur nga cdo lidhje me gjérat e botés, dhe kishin si rregull g€, kur
dilnin nga qelité ta linin derén té hapur, gé kushdo té€ mund té hynte e té merrte
até gé i nevojitej. Né kété ményré imituan pérsosmérisht jetén e apostujve dhe
arritén té merrnin nga Peréndia té njéjtat hire.

Shén Qirjako Anakoreti (29 shtator), ende i ri pér té ndérmarré betejat e
shkretétirés, i dérguar nga shén Efthimi te Gjerasimi qé té béhej dishepull i tij,
tregonte se njé heré jerondi, pasi u lajmérua natén nga njé vegim me njé koloné
zjarri gé ngrihej né qgiell, i njoftoi se shén Efthimi sapo fjeti dhe se duhej té shkonin
né varrimin e tij, duke béré me kémbé njé distancé té madhe, nga shkretétira deri
né Jeriko.

Njé heré tjetér, kur shenjtori po shétiste né bregun e Jordanit, njé luan i tmerrshém
i doli pérpara, duke uléritur nga dhimbja dhe i tregoi putrén e tij té énjtur, ku ishte



ngulur maja e njé kallami. Plot dhembshuri, ashtu si Peréndia ka pér te gjitha
krijesat, Gjerasimi ia hoqi até, ia pastroi plagén, ia lidhi me fashé dhe e la té ikte.
Por luani, plot mirénjohje, nuk donte ta braktiste njeriun e Peréndisé; e ndigte
ngado si dishepull shembullor. Egérsia e tij e natyrshme u zbut dhe hante vetém
buké e perime. Madje kishte marré njé puné pérsipér, té conte gomarin e
manastirit qé té kulloste né brigjet e lumit. Njé dité, pasi i shpétoi nga syté, gomari
iku larg dhe e morén disa njeréz gé vinin me deve nga Arabia. Luani u kthye ne
manastir i trishtuar e me kokén ulur. Shenjtori, duke menduar se e kishte ngréné
gomarin, e gortoi ashpér dhe e dénoi gé té bénte punét qé bénte gomari té sillte
ujé nga lumi né manastir. Pas pak kohésh, burri gé kishte marré gomarin kaloi nga
ato ané dhe rastésisht i doli para luanit. Kur njohu gomarin, luani iu hodh, e kapi
nga kapistra dhe ia coi oshénar Gjerasimit né manastir, duke tundur bishtin nga
gézimi. Luanin e pafajshém e quajtén Jordan dhe gé nga ajo dité jetoi né lavér pa u
ndaré nga jerondi, duke u béré mik i té gjithé murgjve.

Pas pesé vjetésh, kur oshénar Gjerasimi fjeti mé Zotin (5 mars 475), Jordani nuk
ishte né lavér. Kur u kthye dhe murgjit i treguan pér vdekjen e jerondit, ai nuk
pranoi mé té hante dhe, duke u sjellé sa andej-kétej, nxirrte britma déshpérimi.
Megé murgjit nuk arrinin dot ta getésonin, njéri nga ata e ftoi ta ndiqte, qé t'i
tregonte vendin ku ishte varrosur oshénari. Sapo u afruan te varri, luani u
gjunjézua bashké me murgun dhe, duke vendosur kokén né toké ngordhi mbi até
vend, duke Iéshuar njé klithmé. Joan Mosko (Personi gé béri jetéshkrimin), i cili na e
transmetoi kété episod, e mbyll me kéto fjalé: “Té gjitha kéto u béné jo gé t'i jepet
luanit njé shpirt i arsyeshém, por sepse Peréndia do qgé té lavdérojé ata ge e
lavdérojneé, jo vetém gjaté jetés, por edhe pas vdekjes sé tyre, dhe donte té
tregonte se sa té nénshtruara ishin kafshét ndaj Adamit para se ai té shkelte
porosiné dhe té débohej nga Parajsa e kénaqgésisé”.

Lavra e oshénar Gjerasimit mbeti pér shumé shekuj njé nga vendet e larta té
murgérisé né Palesting, deri sa u shkatérrua né shekullin e 13-té. Atéheré murgjit
morén me vete lipsanet e shenjtorit dhe shkuan pér té jetuar né lavrén e
Kalamonit, e cila mori emrin e oshénarit dhe u quajt Lavra e Shén Gjerasimit.

